Қазақстан Республикасының азаматтары үшін ақша жинау схемалары (пирамидалар) туралы түсініктеме
Қазіргі уақытта Қазақстан Республикасының аумағында (көбінесе Ресей Федерациясымен шекаралас) азаматтарды кез келген ақша сомалары салымдарынан  қысқа мерзімде  жоғары пайыздық  ставкаларын алатынына сендіретін азаматтардан ақша жинау схемалары (пирамидалар) қолданыста жүр. Ондай
 пирамидалардың  ерекше белгілері – салымшыдан кіру (ерікті қомақты) жарнадан басқа ешқандай жұмыс істеуді талап етусіз кепілді жоғары пайыз, қаражаттардың келешектегі айналымының, кіріс көздерінің айқын емес құрылымы және орасан зор жарнама бюджеттері. Осындай компаниялардың  шарттарында әдеттегідей ақшаны бір жыл ішінде, кейде үш жылда ала алмайтыны айқын белгіленген. Олай болмайтын болса салынған ақша толық қайтарылмайды. Олардың құжаттарды және салымшымен жасалатын шарттарды жасау шеберлігі соншалықты, тіпті  заңды негізде  сенілген қаражаттардың сақталуына жауапты болмайды және көптеген жағдайда салынған қаражаттарды қайтармайды.  
Бұл ретте осындай пирамидалардың пайда болу мүмкіндігі халықтың қаржылық сауаттылығының деңгейі төмен болғанға дейін сақталып қалады.

Қазақстан Республикасы Азаматтық кодексінің  (бұдан әрі – Кодекс) 380-бабында  азаматтар мен заңды тұлғалар шарт жасасуда ерікті.  Осы Кодекспен, заңнамалық актілермен немесе ерікті түрде қабылдаған міндеттемемен шарт жасасу міндеттемесі көзделген  жағдайларды қоспағанда, Шарт жасасуға мәжбүр етуге жол берілмейді  деп  белгіленген. 
Кодекстің 393-бабының 1-тармағына сәйкес шарт, тараптар арасында тиісті жағдайда талап етілетін нысанда оның барлық маңызды талаптары бойынша келісілсе, жасалған болып саналады.
Маңызды болып шарттың мәні жөніндегі талаптар,  заңнамамен маңызды болып танылған немесе осы түрдегі шарттарға қажетті болып табылатын   талаптар, сондай-ақ, тараптардың біреуінің өтініші бойынша келісімге келу тиіс талаптар табылады. Сөйтіп, салымшының шартқа қол қоюы шарттың барлық маңызды талаптарымен ерікті түрде  келісетіні туралы куәландырады.
Айтылғандарға байланысты, Қазақстан Республикасы Қаржы нарығын және қаржы ұйымдарын реттеу мен қадағалау агенттігі мыналарға түсініктеме беру қажет деп санайды.

Қолданыстағы банк заңнамалығына сәйкес  - депозит, бір тұлғаның (депозитормен) екінші тұлғаға – банкке, оларды бірінші талап бойынша немесе қандай да бір мерзімнен кейін, толығымен немесе бөліп, алдын ала келісілген үстемеақымен не ондайсыз, тікелей депозиторға, не оның тапсырмасы бойынша үшінші тұлғаларға  номиналды түрінде қайтару шартымен тапсырылатын ақша.
 «Қазақстан Республикасындағы банктер және банк қызметі туралы» Қазақстан Республикасы Заңының 30-бабына сәйкес заңды және жеке тұлғалардың депозиттерін қабылдау жөніндегі операциялар банк операцияларына жатады. Бұл ретте Қазақстан Республикасының аумағындағы банктік санатына жатқызылған  операцияларды жүргізуге  лицензия беруге өкілетті  жалғыз лицензиары Қазақстан Республикасы Қаржы нарығын және қаржы ұйымдарын реттеу мен қадағалау агенттігі (бұдан әрі –Агенттік) болып табылады, ал депозиттерді қабылдауға лицензиялары екінші деңгейдегі банктерден басқа: жеке тұлғалар үшін – тек қана «Қазпочта» РМК, ал заңды тұлғалар үшін «Астана-Финанс» АҚ, «REAL-INVEST.kz Қаржы Компаниясы» АҚ , «ҚАЗЭКСПОРТАСТЫҚ –СЕКЬЮРИТИЗ» АҚ, «Бағалы қағаздар орталық депозитарийі» АҚ бар.
Сөйтіп,  Қазақстан Республикасы Заңнамасымен осындай операцияларды жүргізу тек жоғарыда аталған ұйымдардың жүзеге асыруы көзделген. Барлық халыққа уақытша бос ақша қаражаттарын өздерінде сақтауды ұсынатын басқа ұйымдар қолданыстағы заңнаманы бұзады және Агенттіктің лицензиясысыз осындай операцияларды жүргізуге құқықтары жоқ, қаржы нарығын және қаржы ұйымдарын реттеу мен қадағалау органы ретінде Агенттіктің тарапынан реттеуге, бақылауға және қадағалауға жатпайды. Тиісінше реттелмейтін ұйымдарда ақша қаражаттардың сақталуы оларды толық жоғалту жоғары тәуекелімен бірге жүреді.

Қаржы ұйымдарының және жалпы қаржы жүйесінің тұрақтылығын қамтамасыз ету, сондай-ақ, қаржылық қызметтерді тұтынушылардың құқықтарын қорғау мақсатында    Қазақстан Республикасының заңнамасымен лицензиялау, бақылау және қадағалау, оның ішінде шоғырландырылған негіздегі де, кезеңдерін қамтыған қаржы рыногының субъектілерін реттеу механизмі, тәуекелдерді басқару жүйелеріне қойылатын талаптар көзделген.
Қазіргі уақытта қосымша операциялардың түрлеріне, оның ішінде  жеке тұлғалардың депозиттерін тартуға лицензия алу үшін шығынсыз қызмет, тұрақты қаржылық жағдайы және Агенттікпен белгіленген нормалар мен лимиттердің, оның ішінде пруденциалдық нормативтердің сақталуы сияқты критерийлері қаралады. Бұл ретте банктік қадағалау жүйесі банктің бүкіл қаржылық қызметін, әсіресе ең көп тәуекел әкелетін операциялардың қадағалауын жүзеге асыруға бағытталған. Лицензия беру туралы шешім тек қаржылық тұрақтылығы жеткілікті дәрежедегі банктерге ғана қатысты қабылданады. Банктің қаржылық жағдайындағы белгілі проблемалар туындаған жағдайда  Агенттік шара қолданады, атап айтқанда, банкке ұсынымдар береді, міндеттеме-хат талап етуге, жазбаша келісім жасауға, ескерту шығаруға, орындалуы міндетті жазбаша ұйғарым беруге  құқылы.  Бұдан басқа,  Қазақстан Республикасының Ұлттық Банкі қаржылық көмек көрсетуі мүмкін. 
Сонымен қатар, қолданыстағы банк заңнамалығында мәжбүрлеп тарату кезінде банкке қойылатын талаптарды қанағаттандырудың кезектілігі көзделген.

1) олардың алдында таратылатын банк мерзімдік төлемдерді капиталдандыру арқылы өміріне және ден саулығына зиян келтіргені үшін жауапты болатын азаматтардың талаптары қанағаттандырылады;

2) еңбек шарты бойынша жұмыс істейтін тұлғалармен еңбекақы төлеу бойынша және авторлық шарттар бойынша сыйақы төлеу бойынша  есеп айырысады;

3) жеке тұлғалардың депозиттері және ақша аударымдары бойынша талаптары қанағаттандырылады және т.б.

Бұдан басқа, қазіргі уақытта «Қазақстан Республикасының екінші деңгейдегі банктерінде орналастырылған депозиттерге міндетті кепілдік беру туралы» Қазақстан Республикасының Заңы қолданыста бар. Қазақстан Республикасының екінші деңгейдегі банктерінде  орналастырылған  депозиттерге міндетті кепілдік беруді «Қазақстанның  депозиттерге кепілдік беру қоры» АҚ (бұдан әрі – Қор) жүзеге асырады. Депозиттерге кепілдік жүйесіне міндетті қатысушылары болып банктер, сондай-ақ, оның қызметін реттейтін Қазақстан Республикасының заңнамалық актісіне сәйкес, Агенттікпен берілген лицензия негізінде Ұлттық почта операторы табылады.
Қор қызметінің мақсаты қаржы жүйесінің тұрақтылығын қамтамасыз ету, оның ішінде  қатысушы  банк мәжбүрлеп таратылған жағдайда депозиторға кепілдік өтемін төлеу арқылы банк жүйесіне сенімділікті арттыру болып табылады. Депозиттерге міндетті кепілдік беру  объектісі қатысушы банктің  мәжбүрлеп таратылған жағдайында жеке тұлғалардың  банк шоттарында тұрған және банк шотының және (немесе) банк салымының шарттарымен және (немесе) салым құжаттарымен  расталған  депозиттерін теңгемен  және шетел валютасында олар бойынша сыйақы есептемей  қайтару міндеттемесі болып табылады.
Жоғарыда көрсетілген Заңда қатысушы банк мәжбүрлеп таратылған жағдайда Қор депозиторларға кепілденген депозиттер бойынша кепілдік өтемін депозиттегі қалдық сома мөлшерінде, бірақ жеті жүз мыңнан асырмай, депозит бойынша сыйақы есептемей төлейді.

Салымшы өзінің тәуекелдерін әртараптандыру керек, әртүрлі қаржы құралдарына ( депозиттерге, бағалы қағаздарға, бірінші кезекте мемлекеттікке, жылжымайтын мүлікке және т.б.) инвестициялау керек, қомақты сомаларды бір банкке салмау керек.

Атап айтқанда, тәуекелдерді, депозиттерді бірнеше банкке ең жоғары кепілдік өтем мөлшерінде (700 000 теңге)  салу, не жинақталған отбасы қаражатын бір банкке, банк мәжбүрлеп таратылған жағдайда туыстардың әр қайсысына кепілдік өтемін алуға мүмкіндік беретін, әр түрлі отбасы мүшелерінің атына салу арқылы әртараптандыруға болады. 
Сөйтіп, жоғарыда көрсетілген Заңның енгізілуі банк салымшыларын жеткілікті деңгейде қорғауға мүмкіндік береді. 
Сонымен қатар, жинақталған қаражаттардың сақталуының кепілдігі – салымшылардың өз тарапынан қаражаттарды сақтау және көбейту үшін ұйымды таңдауына сауатты және есті көзқараспен қарау керек екенін естеріне саламыз.
